ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
 «Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) համար հիմք է ընդունվել Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետը: 
Առողջապահության նախարարի  2022 թվականի հուլիսի 7-ի թիվ 2910-Լ հրամանով հաստատվել է «ՀՀ առողջության առաջնային պահպանման օղակի բարեփոխումների միջոցառումների ծրագիրը», որի նպատակն է ապահովել առողջության առաջնային պահպանման (այսուհետ` ԱԱՊ) օղակի արդիականացումը, շարունակական զարգացումը և արդյունավետության բարձրացումը: 
	Ծրագրի շրջանակներում նախատեսվում է ԱԱՊ բժշկական կազմակերպությունների կառուցվածքային բարեփոխումներ, ԱԱՊ օղակի օրինակելի մոդելի ընտրություն, ԱԱՊ օղակի մասնագետների պատասխանատվության բարձրացում բնակչության առողջության պահպանման գործում, ԱԱՊ բժշկի գործառույթների վերանայում, ընդլայնում, կանխարգելիչ բժշկության հզորացում, հիվանդանոցային դեպքերի թվի նվազում, ԱԱՊ օղակում կիրառելի որակի սահմանման մշակում:
	Նախագծով նախատեսվում է իրականացնել առողջապահական օբյեկտների շինարարական աշխատանքների պատվիրատուի փոփոխություն` ՀՀ քաղաքաշինության կոմիտեի փոխարեն սահմանել ՀՀ առողջապահության նախարարություն: Նշված փոփոխությունը պայմանավորված է նրանով, որ քաղաքաշինության կոմիտեն պայմանավորված իր աշխատանքների ծավալով, չի կարող իրականացնել նշված օբյեկտների նախագծանախահաշվային փաստաթղթերի պատրաստման, հետագա շինարարական աշխատանքների իրականացման համար գնման գործընթացների կազմակերպման աշխատանքները: 
Հաշվի առնելով վերոգրյալը, Նախագծով նախատեսվում է թույլատրել Հայաստանի Հանրապետության առողջապահության նախարարությանը նախագծանախահաշվային փաստաթղթերի ծառայությունների գնումներն իրականացնել` չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի կարգի 19-րդ կետի 2-րդ ենթակետի պահանջը:
	Վերոնշյալ փոփոխություններով գնման գործընթացներն իրականացվելու են ՀՀ առողջապահության նախարարության կողմից:	Նախագծի փոփոխմամբ ապահովվելու է Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ սահմանված Առողջապահական օբյեկտների նախագծանախահաշվային փաստաթղթերի կազմման, շինարարական աշխատանքների իրականացման բնականոն գործընթացը:
	Նախագծով նախատեսվում է ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ծրագրով հաստատված առողջապահական օբյեկտների կառուցման, վերակառուցման շինարարական աշխատանքների նախագծանախահաշվային փաստաթղթերի կազմման համար ֆինանսական միջոցների վերաբաշխում Առողջապահության նախարարության կառուցման, վերակառուցման հոդվածից նախագծանախահաշվային փաստաթղթերի կազմման հոդվածին:  
	Նախագծով նախատեսվում է հատկացնել ֆինանսական միջոցներ թվով 19 ամբուլատորիաների, 10 պոլիկլինիկաների և 4 բժշկական կենտրոնների նախագծանախահաշվային փաստաթղթերի կազմման համար, ինչպես նաև հատկացնել ֆինանսական միջոցներ ՀՀ քաղաքաշինության կոմիտեի կողմից իրականացվող «Հոգեկան առողջության պահպանման ազգային կենտրոն» ՓԲԸ-ի մասնաշենքի նախագծի ձեռքբերման և «Վաղարշապատի ԲԿ» ՓԲԸ երկու մասնաշենքերի նախագծանախահաշվային փաստաթղթերի կազմման համար, որից մեկի մասով կնքվել է թիվ ՀՀ ՔԿ ՀՄԱԽԾՁԲ-23/2 պայմանագիրը (ՀՄԱ ընթացակարգով) «Մառա և դուստրեր» ՍՊԸ-ի հետ, իսկ «Հոգեկան առողջության պահպանման ազգային կենտրոն» ՓԲԸ-ի մասնաշենքի նախագծի ձեռքբերման գործընթացն իրականացվելու է ՄԱ ընթացակարգով:
	ՀՀ ԱՆ կողմից իրականացվել է նախագծանախահաշվային փաստաթղթերի կազմման աշխատանքների գնման գործընթացներ, մասնավորապես` ՀՀ ԱՆ կողմից իրականացվող թվով 9 առողջապահական կազմակերպություններից թվով 4-ի մասով առկա է թիվ ՀՀ ԱՆ ԳՀԽԾՁԲ-2023/47 պայմանագիր «Սարգիս և Մարիաննա» ՍՊԸ-ի հետ, թվով 2-ի մասով գնման գործընթացը գտնվում է գնահատման փուլում, 3-ի մասով նախատեսվում է նոր գնման ընթացակարգ (2023թ. հայտարարված մրցույթը վերջիններիս մասով հայտարարվել է չկայացած հայտ չներկայացնելու և պայմանագիր չկնքելու հիմքով), իսկ թվով 19 ամբուլատորիաների նախագծանախահաշվային փաստաթղթերի կազմման համար 2023 թվականին կնքվել է թիվ ՀՀ ԱՆ ՄԱԾՁԲ-2023/50 պայմանագիր «Գլոմմա» ՍՊԸ-ի հետ, ընկերությունը փաստացի սկսել է նախագծերի կազմման աշխատանքները, վերջինիս ֆինանսավորումն նախատեսվում է 2024 թվականին: 
Նախագծով նախատեսվում է նաև Վեդու, Վարդենիսի, Ջերմուկի, Սպիտակի բժշկական կենտրոնների նախագծանախահաշվային փաստաթղթերի (տեղակապում) ձեռքբերումը իրականացնել ՄԱ ընթացակարգով, հաշվի առնելով այն, որ նշված բժշկական կենտրոնների համար ՀՀ առողջապահության նախարարությունն ունի նախագծի տիպային ձևեր, վերջիններիս մասով անհրաժեշտ է իրականացնել միայն տեղակապման ձեռքբերում` ՄԱ ընթացակարգով:  ՄԱ ընթացակարգի ընդունումը և առկա տիպային նախագծերի կիրառումը ապահովելու է նախագծանախահաշվային փաստաթղթերի ավելի շուտ պատրաստման և շինարարական աշխատանքների ավելի շուտ իրականացման և առողջապահական օբյեկտների ըստ սահմանված ժամկետների իրականացման:  	
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումը:
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.

